
Ущызыгъэгъуаз 

 

Адыгабзэр Адыгэ Республикэм икъэралыгъуабз. Адыгабзэм мэхьанэу 

иlэр ащ къыlэтыгъ. Адыгэ Республикэм щыпсэурэ цIыф лъэпкъхэм абзэхэр 

къэгъэнэжьынымкIэ, хэхъоныгъэ ягъэшIыгъэнымкIэ амалхэр щыIэ хъугъэ. 

Амалхэр икъу фэдизэу гъэфедагъэхэу кIэлэеджакIохэм шIэныгъэхэр 

ягъэгъотыгъэнхэ фае. ЦIыфым бзэр зэришIэрэм къегъэлъагъо шIэныгъэу иIэр  

зынэсырэр.                             

Бзэм ишъэфхэр дэгъоу къызIэкIахьэхэрэр нахь куоу бзэшIэныгъэм 

зыIэпещэх, зэгъэзэфагъэу гущыIэнэу, бзэр ыгъэщэрыонэу, игъэкIотыгъэу 

ыгъэфедэнэу фызэшIокIы. Бзэм изэгъэшIэн тэрэз дэдэу къыздэмыхъухэрэр 

нахь  тэрэзэу зэрэзэрагъэшIэщтым кIэгуIых.  

КIэлэеджакIохэм яшIэныгъэ зынэсрэм иуплъэкIун мэхьэнэшхо иI. 

Ятфэнэрэ-ябгъонэрэ классхэм ащеджэрэ кIэлэеджакIохэм егъэджэн 

предметэу «Адыгабзэ» зыфиIорэмкIэ шIэныгъэу агъотыхэрэм яуплъэкIункIэ 

шэпхъэ гъэнэфагъэхэр зэхэгъэуцуагъэх. А шапхъэхэр  къэралыгъо гъэсэныгъэ 

шапхъэхэм адиштэхэу гъэпсыгъэх. КIэлэеджакIохэм яшIэныгъи, яамали, 

якъулайныгъи зэрэзэфэмыдэхэм къыхэкIкIэ, кIэлэегъаджэм кIэлэеджакIохэм 

яшIэныгъэ зынэсрэм екIолIэкIэ гъэнэфагъэ афишIын фае оценкэ 

гъэуцунымкIэ. Ащ пае шапхъэхэр джыри пчъагъэрэ уплъэкIужьыгъэнхэ фае. 

Ар кIэлэегъаджэхэм япшъэрылъ шъхьаI.  

Адыгэ Республикэм ит еджэпIэ зэфэшъхьафхэу я 5-9-рэ классхэм  

егъэджэн предметэу «Адыгабзэ» зыфиIорэмкIэ ащезыгъаджэрэ 

кIэлэегъаджэхэм мы IофыгъомкIэ яшIошIхэр къатхыгъэмэ игъоу теплъы. 

ЩыкIагъэу фалъэгъухэрэм  къатегущыIэхэмэ, Iофыр нахь тэрэзэу зэхэщагъэ 

хъунэу къытщэхъу.  

Егъэджэн предметэу «Адыгабзэ» зыфиIорэм изэгъэшIэн къытыгъэм уасэ 

фэзышIырэ шапхъэхэр (системэр) 

Егъэджэн предметэу «Адыгабзэм» изэгъэшIэн кIэухэу фэхъугъэм уасэу 

иIэщтым мэхьэнэ-шэпхъэ лъапсэу иIэр къызэригъэнафэрэр цIыфым 

фэгъэхьыгъэ, предметым шъхьащыкIрэ ыкIи предметым икIун гъэцэкIагъэ 

зэрэхъугъэхэм ялъытыгъ. 

 

Программэм изэгъэшIэн ыкIи гъэцэкIэн фаеу ихъухьагъэхэм 

уасэу яIэщтыр къэзгъэнэфэрэ шъуашэхэр, 

къыубытхэрэр ыкIи зэшIохыкIэхэр (технологиехэр) 

 

№ УплъэкIуным 

ишъуаш 
УплъэкIуным къыхиубытэрэр УплъэкIуным 

итехнологие 
КIэухым 

(результатым) 

ыуас 

1 УплъэкIуным 

иублапI 
Къэнэжьыгъэ шIэныгъэхэр, 

гулъытэр, зэхэшIыкIыр 

зынэсыгъэхэр диагностикэ 

шIыныр, ыпэрэ илъэсхэм 

IэпэIэсэныгъэ зэфэшъхьафэу 

агъотыгъэхэр къыкIэлъыкIощт 

илъэсхэм гъэфедэгъэнхэр. 

Грамматикэ 

гъэцэкIэнхэр 

зигъусэ 

уплъэкIун 

диктантэу 

такъикъ 20-30 

хъурэр, такъикъ 

15 зытекIодэрэ 

диагностикэ 

тестированиер. 

Уасэр зэрэщытын 

фаем тет, 

нэбгырэ пэпчъ 

хэукъоныгъэу 

ышIыгъэхэм 

ящыгъэзыежьын 

фэгъэхьыгъ. 

2 КIо пэтрэ 

(текущий) 

уплъэкIун 

Егъэджэн программэр 

зэрашIагъэр мониторинг 

шIыгъэныр: 

- егъэджэн предметым 

информационнэ компонент 

уплъэкIуныр ыкIи 

гъэтэрэзыжьыныр; 

- егъэджэгъум Iофыгъохэр 

тэрэзхэмэ, екъухэмэ ыкIи 

зэкIэлъыкIокIэ тэрэз яIэмэ 

уплъэкIуныр, гъэтэрэзыжьыныр; 

- жабзэм игъэфедэнкIэ 

хэхъоныгъэу ашIыгъэр 

уплъэкIуныр ыкIи 

Урокым 

къыкIоцI 

къягъэIотэн, тест 

мыинхэр, тхыгъэ 

гъэцэкIэн-

тренинг кIэкIхэр 

доскэм ыкIи 

тетрадым 

щагъэцэкIэн. 

УнэмкIэ 

гъэцэкIэнхэр 

уплъэкIун. 

Уасэм зэхэфын 

ыкIи зэгъэфэн 

пшъэрылъ иI 

ыкIи еджэрэм 

хэукъоныгъэ 

ышIынэу 

фитыныгъэ иI. 

Къыхеубытэ 

егъэджэн 

Iофыгъохэр 

тэрэзэу 

гъэпсыгъэмэ 

якъэгъэнэфэн, 

хэукъоныгъэхэм 

ягъэтэрэзыжьын 

хэкIыпIэу иIэхэр 

къегъэнафэ. 

гъэтэрэзыжьыныр; 

- еджэхэрэм лингвистическэ 

зэхэфын зэрашIрэр уплъэкIуныр 

ыкIи гъэтэрэзыжьыныр; 

- зэлъыIэсын пшъэрылъхэр 

гъэцэкIэным пае еджакIохэм 

зыфагъэуцужьыгъэхэр 

гъэцэкIагъэ зэрэхъугъэм 

лъыплъэныр. 

Къызэдеубыты 

ежь уасэ 

зыфишIыжьыныр 

ыкIи зэкIыгъухэу 

уасэ 

зэфашIыжьыныр. 

3 Тематикэ 

уплъэкIун  
Егъэджэн темэр зэракIугъэр 

къэгъэнэфэныр:  

-  теорие материалыр 

изырызыгъокIэ нэбгырэ пэпчъ 

зэришIыгъэр къэгъэнэфэныр 

(шIэныгъэхэр) ыкIи предметым 

шъхьащыкIрэ Iофыгъохэу 

зэрагъэшIэрэ темэм епхыгъэхэр 

(шIэшъуныр, гурышэр, 

зэхэшIыкIыр) зынэсыгъэхэр 

къэгъэнэфэнхэр; 

- изырызыгъоу щымытэу 

еджакIохэм осэ-мэхьэнэ лъапсэу  

яIэр къэгъэнэфэныр. 

Грамматикэ 

гъэцэкIэн 

зигъусэ диктант, 

тематическэ тест 

зэфэшъхъафхэр, 

сочинениехэр, 

тхыгъэ-

рассказхэр, 

егъэджэн 

проектхэр 

къэгъэшъыпкъэж

ьыныр. Уахътэу 

текIодэщтыр 

такъикъ 30-35. 

Уасэм 

къэушыхьатын 

гъэпсыкIэ, 

зэIугъэкIэн 

нэшанэ иI, уасэм 

хэзыгъахъо 

зышIоигъом 

икIэрыкIэу 

ытыжьын 

ылъэкIыщт 

4 Апэрэ 

илъэсныкъом  

зэрагъэш1агъэ

м (рубежный) 

иуплъэкIун  

Илъэсныкъом къыкIоцI акIугъэ 

программнэ материалыр 

зэрашIагъэр къэгъэнэфэныр. 

Зэфэхьысыжь аттестацием ыпэрэ 

илъэсхэм акIугъэ материалыр 

зэрашIагъэр зыфэдизыр 

къэгъэнэфэныр. 

 

Грамматикэ 

гъэцэкIэн  

зигъусэ  

диктантэу 

гъунэпкъэ темабэ 

хъурэ гъэцэкIэн 

ОГЭ формат 

зиIэр. Уахътэу 

тефэн 

ылъэкIыщтыр 

такъикъ 35-40. 

 

5 Азыфагурэ 

(промежуточ   

нэ) уплъэкIун 

Илъэс еджэгъум къыкIоцI 

акIугъэр зэрашIэрэр 

къэгъэнэфэныр. Ыпэрэ илъэсхэм 

акIугъэу зэфэхьысыжь 

аттестацием хэхьагъэхэр икъукIэ 

зэрашIэрэр къэгъэнэфэныр. 

Илъэс 

зэфэхьысыжь 

уплъэкIун 

диктантэу 

грамматикэ 

гъэцэкIэнхэр 

зигъусэр. ЕГЭ-м 

иформат тетэу 

зэхэтэу 

грамматикэ 

гъэцэкIэнхэр 

зигъусэу зэкIэ 

Уасэм 

къэушыхьатын 

гъэпсыкIэ иI. 

акIугъэ 

материалыр 

къызыхиубытэрэ

м  уахътэу 

текIодэщтыр 

такъикъ 40.  

6 Зэфэхьысыжь 

аттестацие  
Лъэпсэ зэфэдэ гъэсэныгъэм иегъэджэн предметэу “Адыгабзэм» 

еджакIохэм зэракIугъэр зынэсрэр, ишъуашэ, къыубытрэр зыфэдизыр 

къэзыгъэнэфэрэ зэфэхьысыжь аттестациер зыфэдэщтыр Адыгэ 

Республикэм гъэсэныгъэмрэ шIэныгъэмрэкIэ  и Министерствэ 

къыгъэнэфэныр. 

 

Къэзыуххэрэм жабзэм иуцугъо зэфэшъхьафхэр зэракIугъэр зыфэдизыр 

къэзыгъэнэфэрэ шапхъэхэр  

№ 

 

Жабзэм 

иуцугъохэр 
Классхэр 

5 6 7 8 9 

1 ЕдэIуныр такъ. 3 такъ. 4 такъ. 5 такъ. 6 такъ. 7 

2 Диалог жабзэр репликэу  

7-8 

репликэу  

8-9 

репликэу  

9-10 

репликэу 

 11-12 

репликэу  

12-13 

3 Монолог жабзэр фразэу  

8-9 

фразэу  

9-10 

фразэу 

 11-12 

фразэу  

12-14 

фразэу 

 14-15 

4 Еджэныр гущыIэ  

65-80 

гущыIэ  

80-85 

гущыIэ  

85-90 

гущыIэ  

90-95 

гущыIэ  

95-99 

5 Тхэныр: 

 ГущыIэлъэ диктант гущыIэ  

15-18 

гущыIэ  

18-20 

гущыIэ 

 20-22 

гущыIэ 

 22-24 

гущыIэ  

24-25 

 Сочинение гущыIэу-

хыгъи 8-9 
гущыIэу-

хыгъи 9-10 
гущыIэу-

хыгъи 10-11 
гущыIэу-

хыгъи 11-12 
гущыIэу-

хыгъи 12-14 

Изложениехэм, сочинениехэм, диктантхэм яинагъэ итефэрабгъу 

 

Классхэ

р 
Текстмэ  яинэгъэщтыр 

ИгъэкIотыгъэ изложениехэм Класс сочинениехэм 

5 гущыIи 100-150 нэкIубгъо 0,5-1,0 

6 гущыIи 150-200 нэкIубгъоу 1-1,5 

7 гущыIэ 200-250 нэкIубгъоу 1,5-2 

8 гущыIэ 250-300 нэкIубгъуи 2-3 

9 гущыIэ 300-400 нэкIубгъуи 3-4 

 

ЕджакIохэм яеджэн зынэсыгъэм уасэ фэзышIрэ шапхъэхэр 

 

ЕджакIохэм яжэрыIо джэуапхэмк1э уасэр 

Отметкэу «5» агъэуцу, еджакIом ыкIугъэ материалыр икъоу 

къыриIотыкIыжьымэ, бзэ нэшанэхэр тэрэзэу къыгъэнафэхэмэ, материалыр 

къызэрэгурыIуагъэр къыхэщмэ, иеплъыкIэ къегъэшъыпкъэжьмэ, практикэм 

ишIэныгъэхэр щегъэфедэжьышъухэмэ, щысэхэр учебникым къыхэхыгъэ 

къодыеу щымытхэу ежь ыгъэпсыгъэхэмэ, литературабзэм ишапхъэхэм атетэу 

материалыр зэкIэлъыкIоу къеIуатэмэ. 

Отметкэу «4» агъэуцу, джэуапэу къытыгъэр отметкэу «5»-р агъэуцуным 

пае къагъэнафэхэрэм адиштэмэ, ау хэукъоныгъэу 1-5 хишIыхьэмэ, ахэр ежь 

ыгъэтэрэзыжьыхэзэ; ыкIи къыриIотыкIрэ жабзэм изэкIэлъыкIуакIэрэ 

игъэпсыкIэрэ щыкIагъэу 1-3 иIэмэ. 

Отметкэу «3» агъэуцу, еджакIом темэм къыгъэнафэрэм изытет зэришIэрэр 

къыгъэлъагъомэ, ау материалыр имыкъоу ыкIи шапхъэхэм якъэгъэнэфэнрэ  

язэгъэфэнрэ щыкIагъэхэр 5-м нахьыбэу ямыIэмэ, иеплъыкIэхэр икъоу 

къымыгъэшъыпкъэжьхэмэ, материалыр зэкIэлъыкIоу мыгъэпсыгъэу ыкIи бзэ 

гъэпсыкIэу иIэм хэукъоныгъэхэр хешIыхьэмэ. 

Отметкэу «2» агъэуцу, зэригъэшIэгъэ материалым иуцугъо гъэнэфагъэхэри 

инахьыбэ зэримышIэрэр къызынафэкIэ, къэгъэнэфэнхэм, хабзэхэм ягъэпсын 

хэукъоныгъэхэр хешIыхьэхэмэ, ямэхьанэ еукъомэ, зэмыгъэфагъэу ыкIи 

ехъырэхъышэзэ материалыр къеIуатэмэ. 

Отметкэу «5», «4», «3» загъэуцухэрэр джэуап зэкъэтыгъо закъор арэп: 

урокыр окIофэ еджакIомэ зэхэубытагъэу джэуапэу къатыгъэхэр къыдалъытэ 

(урок пэпчъ балл къагъэнафэ); ащ къыделъытэ урокыр окIофэ еджакIом 

къыIуагъэм нэмыкIэу шIэныгъэу ыгъотыгъэхэр практикэм 

зэрэщигъэфедэхэрэр. 

           ЕджакIохэм атхыгъэ IофшIагъэхэмк1э  уасэхэр 

Диктантымк1э  уасэр. Диктантым уасэ фашIы зыхъукIэ, тхэнхэбзэ ыкIи 

тамыгъэгъэуцу хабзэхэу гущыIэм изэпыхын хашIыхьэгъэ хэукъоныгъэхэр 

ыкIи еджэпIэ программэм къыхимыубытэрэ ыкIи зэрамыгъэшIэгъэ хабзэхэр, 

авторым игущыIэ хэтын фэе тамыгъэхэр мытэрэзхэмэ халъытэхэрэп, ау 

агъэтэрэзыжьых. 

Агъэтэрэзыжьых, ау халъытэхэрэп тхэхъугъэхэр, гущыIэм 

имэкъэгъэпсыкIэ укъуагъэхэр, гущыIэм пае «шэлъэу» («лъэшэу» ычIыпIэ), 

«нэкIу» («нэгу» ычIыпIэ), «зигъэпкIыгъ» («зигъэпскIыгъ» ычIыпIэ), «машкэ» 

(«машхэ» ычIыпIэ). Къалъытэжьы зыхъукIэ, хэукъоныгъэ мыинитIур зыкIэ 

алъытэ. 

Хэукъоныгъэ мыинмэ ахалъытэх къэзыгъэнафэхэр, цIэ унэе зэхэтхэу буквэ 

инкIэ атхыхэрэр, хабзэмэ джыри къамыгъэнэфэгъэ тхыкIэхэу наречиехэу 

пкъыгъуацIэхэм лъэпсапэхэр къапыхьэзэ гъэпсыгъэхэр, зэпытэу е зэпыхыгъэу 

тхыгъэ лъэпсапэхэр, диалект гущыIэмэ ягъэфедэн, лъэпсапэхэм «Ы» ыкIи «И» 

хэтэу затхрэр, лъапсэм «а» хэтэу затхрэр, мыадыгэ цIэ унаехэм ятхыкIэ, зы 

зэпыут тамыгъэ ычIыпIэ, мэхьанэр ымыукъомэ, нэмыкI тамыгъэ загъэуцурэр, 

зэкIыгъу зэпыут тамыгъэмэ ащыщ горэ блэутIупщыгъэмэ е ахэм 

язэкIэлъыкIуакIэ укъуагъэмэ. 

ЗэкIэ хэукъоныгъэхэу а зы гущыIэм е зэлъэпсэгъу гущыIэхэм алъапсэ 

хашIыхьагъэхэр зы хэукъоныгъэкIэ алъытэ. 

УплъэкIун диктантым гъэтэрэзыжьыгъэу тфым ехъу хэты зыхъукIэ, 

отметкэм зы балл къыщагъакIэ, ау отметкэу «2» агъэуцурэп. 

Гъэтэрэзыжьыгъэу щым ехъу хэты зыхъукIэ, отметкэу «5» агъэуцурэп. 

 Диктантым зы уас фашIрэр.  

Хэукъоныгъэ зыхэмытэу, ау зы тхэнхэбзэ хэукъоныгъэ мыинрэ зы 

тамыгъэгъэуцу мыинрэ зыхэт диктантым отметкэу «5» фагъэуцу.  

Тхэнхэбзэ хэукъоныгъи 2-3 ыкIи тамыгъэгъэуцу хэукъоныгъэу 2-3 е зы 

тхэнхэбзэ ыкIи тамыгъэгъэуцу 3, е тамыгъэгъэуцоу 4 тхэнхэбзэ хэукъоныгъэ 

имыIэмэ, диктантым отметкэу «4» фагъэуцу. 

 Тхэнхэбзэ хэукъоныгъэу 4 ыкIи тамыгъэгъэуцу хэукъоныгъэу 4, е 

тхэнхэбзэ хэукъоныгъэу 3 ыкIи тамыгъэгъэуцу хэукъоныгъэу 5, е тхэнхэбзэ 

хэукъоныгъэ хэмытми, тамыгъэгъэуцу хэукъоныгъэу 7 къызыхафэкIэ, 

отметкэу «3» диктантым  фагъэуцу. 

 Отметкэу «3» хэтын ылъэкIыщт хэукъоныгъэмэ япчъагъэ шIокIы 

зыхъукIэ, отметкэу «2» диктантым фагъэуцу.     

 Зэтеубытэгъэ   уплъэкIун IофшIагъэу диктантрэ гъэцэкIэн тедзагъэхэр 

(фонетикэ, лексикэ, тхэнхэбзэ, грамматикэ) зиIэхэм IофшIагъэ пэпчъ оситIу 

афагъэуцу. 

 Тедзэгъэ IофшIэнхэм уасэ зэрэфашIырэр: 

Отметкэу «5» фагъэуцу, зэкIэ IофшIэныр тэрэзмэ. 

Отметкэу «4» фагъэуцу, IофшIэным и ¾ тэрэзэу гъэцэкIагъэмэ. 

Отметкэу «3» фагъэуцу, IофшIэным ызыныкъо  тэрэзэу гъэцэкIагъэмэ. 

Отметкэу «2» фагъэуцу, IофшIэным ызыныкъо нахьыбэр тэрэзэу 

мыгъэцэкIагъэмэ. 

Къэзыгъэнаф: 

*Тхэнхэбзэ ыкIи тамыгъэгъэуцу хэбзэ хэукъоныгъэхэу еджакIохэм 

хашIыхьэхэрэр диктантым уасэ зыщыфашIырэм къыдэлъытэгъэнхэр.  

 УплъэкIун гущыIэлъэ диктантым уасэ зэрэфашIырэр: 

Отметкэу «5» хэукъоныгъэ зыхэмытым фагъэуцу.  

Отметкэу «4» хэукъоныгъэу 1-3 зыхэтым фагъэуцу. 

Отметкэу «3» хэукъоныгъи 4 зыхэтым фагъэуцу. 

Отметкэу «2» хэукъоныгъи 9 фэдиз  зыхэтым фагъэуцу. 

 Сочинениехэмрэ изложениехэмрэ уасэ зэрафашIырэр:  

Сочинениеми, изложениеми оситIу афашIы; апэрэр - къыриIотыкIрэмрэ 

жабзэр зэрэзэгъэфагъэмрэ, ятIонэрэр — тхэн-еджэн гъэсэныгъэм пай. 

ОситIури адыгабзэмкIэ уасэхэу алъытэ, IофшIэнэу литературэмкIэ еджакIохэм 

яшIэныгъэ зынэсыгъэр къэгъэнэфэгъэным пае агъэцакIэрэр хэмытэу. Ащтэу 

зыхъукIэ, апэрэр (къыриIотыкIрэмрэ жабзэмрэ) литературэмкIэ уасэу алъытэ. 

Сочинениехэмрэ изложениехэмрэ къыраIотыкIрэмэ уасэу яIэщтыр мыщ 

фэдэ екIолIакIэхэмкIэ къагъэнафэ: 

- еджакIом иIофшIагъэ темэмрэ гупшысэ лъапсэмрэ зэратефэрэр; 

- темэр икъоу къызэрэзэIуихыгъэр; 

- фактическэ материалым итэрэзыгъ; 

- къиIотыкIыгъэм изэкIэлъыкIуакI. 

Сочинениехэм ыкIи изложениехэм япсэлъэ зэгъэфакIэ уасэ фашIы 

зыхъукIэ къыдалъытэ: 

 гущыIэ лъэпкъ зэфэшъхьафхэм ягъэфедакI ыкIи тхыгъэ псалъэм 

играмматикэ зэхэтыкI;  

 стиль зыкIыныгъэр ыкIи псалъэм иIупк1эныгъ;  

 псэлъэ хэукъоныгъэм ипчъагъ. 

 Тхэн-еджэн гъэсэныгъэм уасэу фашIрэр тхэнхэбзэ, тамыгъэгъэуцу ыкIи 

грамматикэ хэукъоныгъэу еджакIом ышIыгъэхэм ялъытыгъ. 

Отметкэ

р 
КъыриIотыкIрэмрэ жабзэмрэ Тхэн-еджэн IэпэIэсэныгъ 

«5» 1. IофшIагъэм къыриIотыкIрэр икъоу темэм тефэ. 

2. Фактическэ хэукъоныгъэ хэтэп. 

3.КъыриIотыкIрэр зэкIэлъыкIоу къегъэнафэ. 

4.Текстым стиль зыкIыныгъэрэ IупкIагъэрэ хэлъ. 

5. ЗэкIэмкIи IофшIагъэм зы мытэрэзрэ 

къыриIотыкIрэм ыкIи жэбзэ мытэрэзэу 1-2 

къыхэфэн ылъэкIыщт. 

Хэтын ылъэкIыщт: 

1 тхэнхабзэ, е тамыгъэгъэуцу 

хабзэу 1, е грамматикэ 

хэукъоныгъэу 1. 

«4» 1. IофшIагъэм къыриIотыкIрэр нахьыбэмкIэ тефэ 

(темэм шъхьащыкIрэ хэукъоныгъэ мыинхэр 

къыхэфэх). 

2. НахьыбэмкIэ IофшIагъэм къыриIотыкIрэр 

дештэ, ау фактическэ мытэрэз зырызхэр 

къыхэфэх. 

3. Гупшысэм икъэгъэнэфэн изэкIэлъыкIуакIэ 

хэукъоныгъэ мыинхэр иIэх. 

4. Жабзэм илексикэ ыкIи играмматикэ гъэпсыкIэ 

зэмылIэужыгъоу гъэпсыгъэх. 

5. IофшIагъэм истиль зыкIыныгъэ хэлъ ыкIи 

икъун фэдизэу IупкIэу гъэпсыгъэ. 

ЗэкIэмкIи IофшIагъэм къыриIотыкIрэм мытэрэзэу 

къыхэфагъэхэр тIум ехъурэп, жэбзэ 

хэукъоныгъэхэр 3-4-м ехъухэрэп. 

Хэтын ылъэкIыщт: 

тхэнхабзэу 2-3, 

тамыгъэгъэуцунэу 2-3, 

грамматикэ хэукъоныгъэу 3, е 

1 тхэнхэбзэ, 

тамыгъэгъэуцунэу 3, 

грамматикэ е тамыгъэгъэуцоу 

4, тхэнхэбзэ ыкIи грамматикэ 

хэукъоныгъэхэр къыхэмыфэу. 

«3» 1. IофшIэным темэм лъэшэу димыштэхэрэр 

къыхэфэх. 

2. IофшIагъэр нахьыбэмкIэ зэрэщытын фаем 

дештэ, ау фактическэ мытэрэз зырызхэр хэтых. 

3. КъыриIотыкIрэм изэкIэлъыкIуакIэ 

хэукъоныгъэхэр фэхъугъэх. 

4. ГущыIалъэр къызэрыкIу, синтаксис 

конструкциеу ыгъэфедэхэрэр зэикIых, пхэнджэу 

ыгъэфедэгъэ гущыIэхэр къыхэфэх. 

5.   IофшIагъэм истиль зыкIыныгъэ хэлъэп, жабзэр 

икъоу IупкIэп. 

ЗэкIэмкIи IофшIагъэм пхэнджэу 4, жабзэм 5 

къыхэфэнхэ ылъэкIыщт. 

Хэтын ылъэкIыщт: 

тхэнхабзэу 4, 

тамыгъэгъэуцунэу 4, 

грамматикэ хэукъоныгъэу 4, е 

тхэнхэбзэу 3, 

тамыгъэгъэуцунэу 5,       е 

тамыгъэгъэуцун 

хэукъоныгъэу 7, тхэнхэбзэ 

ыкIи грамматикэ 

хэукъоныгъэхэр къыхэмыфэу. 

«2» 1. IофшIагъэр темэм тефэрэп. 

2. Фактическэ мытэрэзхэу бэу къыхэфэ. 

3. IофшIэным иедзыгъо пстэуми гупшысэмэ 

якъиIотыкIын изэкIэлъыкIуакIэ укъуагъэ, ахэр 

зэпхыгъэхэп, IофшIагъэр планым тефэрэп. 

4. ГущыIалъэр къызэрыкIо дэд. IофшIагъэр зы 

гъэпсыкIэ зиIэ гущыIэухыгъэхэу зиуцугъохэр 

макIэу зэпхыгъэхэмкIэ тхыгъэ, гущыIэхэр 

пхэнджэу гъэфедагъэхэу бэрэ къыхэфэ. 

5. Текстым истиль зыкIныгъэ хэлъэп. 

ЗэкIэмкIи IофшIагъэм пхэнджиплI 

къыриIотыкIрэм ыкIи жабзэм 5 къыхэфэх. 

Хэукъоныгъэмэ япчъагъэ 

отметкэу «3»-м тефэн 

ылъэкIыщтым къехъу. 

* Сочинениехэмрэ изложениехэмэ уасэу яIэщтыр еджакIохэм зэфэдэ ыкIи 

хэукъоныгъэ мыинэу ыкIи гъэтэрэзыжьынэу ашIыгъэмэ афэгъэхьыгъэ 

гъэунэфыгъэм дештэ. 

 Проектымрэ егъэджэн ушэтынымрэ уасэ зэрэфашIырэр:        

Критерие пэпчъ зы балл халъытэ. Отметкэр зэрагъэуцурэр: 

Отметкэу «5» - предметым къытыгъэмкIэ баллищ, предметым 

шъхьащыкIрэмкIэ — 5-6. 

Отметкэу «4» - предметым къытыгъэмкIэ баллэу 2, предметым 

шъхьащыкIрэмкIэ балли 3-4. 

Отметкэу «3» - предметым къытыгъэмкIэ 1 балл, предметым 

шъхьащыкIрэмкIэ баллэу 1 е 2.  

Отметкэу «2» къэзыхьыгъэхэм отметкэ афагъэуцурэп, проектыр халъытэрэп. 

 

№ Предметым къытыгъэхэр (анахьыбэ дэдэр - балли 4) 

 
1 Термин шъхьаIэхэр, темэм епхыгъэ проектхэр, ушэтынхэр шIэныр. 
2 Проблемэм ехьылIэгъэ еплъыкIэ зэфэшъхъафхэр ыкIи ахэмэ язэшIохыкIэ 

амалхэр шIэныр. 
3 Информацием икъэкIуапIэхэр шIэныр. 
4 Гъэхьазырыгъэ текстымкIэ тхэн-еджэкIэ зэгъэфагъэмкIэ отчет шIыныр. 
 Предметым шъхьащыкIрэм къытыгъэхэр (анахьыбэр — балли 3) 

 
1 Проблемэр  къыхэгъэщышъуныр ыкIи ар актуальнэу зэрэщытыр 

къэгъэнэфэныр. 
2 IофшIагъэм имурад, ипшъэрылъ, иуцугъохэр ыкIи иметодхэр 

зэгъэфэшъуныр. 
3 Къыгъотыгъэ материалыр зэкIэлъыкIуакIэ хэлъэу зэгъэфэныр, текстыр 

зэхэгъэуцоныр, зэфэхьысыжьхэр шIыгъэнхэр. 
4 Мурадэу зыфигъэуцужьыгъэмрэ къыгъотыгъэ кIэуххэмрэ 

зэфихьысыжьышъунхэр. 
5 КъэкIопIэ зэфэшъхьафхэм арыгъозэн ылъэкIыныр, игъэкIотыгъэу 

информацием лъыхъуныр. 
6 Проектыр къыгъэлъагъо зыхъукIэ, къэгущыIэкIэ культурэ IэкIэлъыныр. 

